
Zuhaitz genealogikoa (1):

gure identifikazio-mapa
Hezitzaileentzako proposamena: tutoretzak eta ikasgaiak bigarren hezkuntzan, pastoralgintzak…


Xedeak:1.Gure identifikazio batzuk irudikatu.

                                     
  2.Geure konplexutasunaren errealitate-mapa lortu,





taldearen polarizazio irudia eragotziz. 

                                    Jarduera: Dinamika: “gure identifikazio-mapa”

                                    Denbora:  20 minutu.

Talde bakoitzaren errealitatetik, bera osaturik dagoen aldaera eta aniztasunetik abiatu nahi dugu. Horretarako proposatzen dugu oso ”etxeko” dinamika dena baina praktikan jartzerakoan ongi funtzionatu duena. Neska-mutilek beren nortasuna eraikitzeko dituzten identifikazio batzuen irudia lortzea da nahi dena. Dinamika guztian lagunduko digun irudia, horma-irudi bidez adierazirik. “Gure identifikazio-mapa” deitu diogu.  

Dinamika diseinatzerakoan polarizazio giroa eragozteari eman diogu lehentasuna. Xedea bete duen ala ez epaitu ahal izango duzue. Ondoren aurkezten dizkizuegu jardueraren urratsak eta baita bere interpretazioan lagun dezaketen orientabideak ere. 

1. Dinamika-prestaketa:

a) Identifikazio eremu eta aukerak
· Taldeari aukera desberdineko eremu multzo bat aurkezten diogu neska-mutilek, berez identifikatuago sentitzen diren aukera haiek,  hauta ditzaten. Ez dakite aukera bakoitzak berekin, aldez aurretik, guk erabaki dugun nortasun balioa duenik. Garrantzia gehiegirik gabeko hasierako jolas modura aurkezten da. Balio dezaketen aukera bat baino gehiago baldin badaude –sarritan gertatzen da- ez dezatela protestarik egin. Bat hautatu behar dute bakarrik.. 

· Eremuek nahi beste aldaera izan ditzakete, neska-mutilek egiten dituzten benetako aukerekin lotzen badira behintzat. Nahi eta nahi ez zuen taldeen adin eta berezitasunetara egokitu beharko dituzue. Aurkezteko bide erraz bat, kartoi mehe bat jartzea izan daiteke eremu bakoitzeko, erabiltzen dugun gela edo gunearen inguruak eskaintzen dituen aukeren arabera.

· Orientabide gisa, erabili ditugun eremu edo aukera batzuk proposatzen ditugu adibide modura:
	1. MUSIKA 

TALDEAK
	Estopa 

	
	Alex Ubago

	
	El Canto del Loco

	
	BERRI  TXARRAK

	
	La oreja de Van Gogh

	

	2. HEDABIDEAK
	DIARIO VASCO / EL CORREO

	
	BERRIA

	
	El Pais

	
	ABC

	
	DEIA

	
	

	3. JAIAK
	Korrika

	
	Kilometroak

	
	Fiestas locales

	
	Discotecas

	
	Botellón


b) Nortasun balioak

· Derrigorrezkoa ez bada ere, aukera bakoitzarentzat aldez aurretik nortasun balio bat erabaki dugu. Hurbilpen hizkera batekin:  (5) erabateko euskal identifikazioa esan nahi du; (3) izan daiteke euskal aukera bat identifikazio espainiarrarekin elkarbizitzen; (1) euskal kidetasunik adierazten ez duen identifikazioa izango da. Taldeak bateratze-laneko momentura arte ez du ezagutu behar aurkezten zaizkion aukeren nortasun baliorik. 

· Baremo hau, 1. musika taldeak eremuari, ezartzen badiogu, Estopa (1) balioarekin parekaturik joango litzateke, Alex Ubago, agian (3) balioarekin –gaztelaniaz kantatzen duen donostiar kantari bat delako-  eta Berri Txarrak, adibidez, (5) balioa izango litzateke... Hautatzen dugun eremu bakoitzeko  aukerak irizpide hauekin joan gaitezke sortzen. 

· Baliagarri gertatzen da dinamika eratu eta talde bakoitzari egokitzeko, neska-mutil batzuei, dinamika prestatu aurrez, beren lagunen lehentasun eta zaletasunei buruz galdetzea. Berentzat benetakoak diren aukerak aurkeztuko dizkiegun ziurtasuna izango dugu horrela.  

2. Praktikan jartzea 

· Jarduera honako informazio honekin aurkeztuko dugu: 

· Egitera goazen ariketak gure nortasunekin zer ikusia izango du. 

· Alor edo gai desberdinetan aukera bat hautatzera gonbidatuko zaituztegu. 

· Asko pentsatu gabe, identifikatuena aurkitzen zareten aukera hautatuko duzue; buruan ez buelta gehiegi eman: bat bakarrik hauta dezakezue. 

· Eremuak beren aukerekin aurkeztuko dira. Horma-irudi batzuen bidez aurkez daitezke gelan. Minutu gutxiren buruan neska-mutilek beren aukerak gogoan hartuko dituzte. 

· Eskuak altxatuz taldearen aukeren kontaketa azkarra egingo da. Hezitzaileek taldearen aukeren balio-zenbakien kontaketa egin eta taldearen batez bestekoa aterako dute. Eremuz eremu joango gara bateratze-lana egiten. Ez da zaila eta azkar egiten da. Kalkulagailua eskuan laguntza ona izan daiteke. Batez besteko zenbaki balioa, era erraz eta grafikoan horma-irudi batean edo arbelean adieraziko da. Adibidez: 

Musika taldeak:


1
3
X
5


·  X letrak adieraziko luke taldearen batez besteko balioa, hau da, erabateko euskal identifikazioa eta euskal identifikazioa espainiarrarekin elkarbizitzen balioaren tartean egongo litzateke. Horrela joango ginateke eremu bakoitzeko datuak jasotzen. 

3. Azken oharra
Berriro diogu, ariketa honek talde-nortasunek eratzen dituzten bizitzako aukeretara hurbildu besterik ez du nahi. Beren adierazpenak oso baldintzatuak dira. Baina ariketak lehen saio honetatik bere xedea lortzen du: nortasunaren osagarria sartzean, zalantzarik gabe, geroago eskatuko diogun parte-hartzea oztopatuko lukeen  taldearen polarizazioa eragozten dugu. Aitzitik, konplexutasun partekatuaren irudia lortzen du dinamikak: eremu batzuetan batean ditugu denok zenbait aukera eta desberdinak beste zenbaitetan… gure kidetasunak lerro askotan gurutzatzen dira eta taldearen irudia hasiera batean zirudiena baino konplexuago agertzen zaigu. 

